
ХХЯХХА
БАРГЪ

Прокуратура 

Бак1чинал заместитель 
даврия укьан увнни 

Районнал дянивсса Лакрал прокуратуралул Аьрасат-
нал УФСБ-лул Дагъусттан Республикалийсса Буйнакск 
шагьрулийсса отделданущал цач1у ххалбивгьуссар Лакрал 
райондалий коррупциялун ххуллу кьукьавриясса ва муни-
ципалитетрал къуллугъраясса законну дуручлачисса куц. 

Ххалбигьавуртту дурну, ч1алан бивк1унни, муниципа-
литетрал къуллугърал яла агьаммур даврий - Лакрал рай-
ондалийсса ца шяраваллил МО-рал бак1чинал замести-
тельшиврий зузиманан ккаккан дурсса пиша к1улшиврул 
т1алавшинну закондалий ккаккан дурми куннасса  дакъ-
ашиву. Шяраваллил МО-рал заместитель ккаккан бувсса 
къуллугъ бартбигьлай ивк1ун ур лавайсса даражалул пиша-
лул к1улшивуртту дакъанна. 

Ххалбигьавурттал х1асиллайн бувну, Лакрал райондалул 
шяраваллил (СП - сельское поселение) МО-рал бак1чинан 
ккаккан бувссар, коррупциялун ххуллу кьукьавриясса за-
кондалул т1алавшинну зия дурсса иш бик1ан къабуч1ишиву. 
Ккаккан бувмур ххалбивгьуну, прокурорнал т1алавшинну 
щаллу дурнни, шяраваллил МО-рал бак1чинал заместитель 
зузисса къуллугърая укьан увнни. 

А.А.Оьмаев, районннал дянивсса прокурорнал И.О., 
юстициялул ч1авама советник. 

(Прокурорнал макьалалуву к1иц1лавгма цумур шяра-
валлил бак1чинал заместительну зий ивк1сса цу уссарив 
макьалалий к1иц1лавгун бакъар - Ред.). 

Аьрасатнал халкьун-
нан ва кьини, ва байрам 
хъанахъиссар щала кул-
пат цач1ун бавт1ун, цала 
дянивсса ччаву, кув-
найн кув дак1 т1айлану, 
дак1 т1ирт1уну бушиву 
ккаккан бансса савав. 
Жагьилсса кулпатирт-
тан ва кьини хъинссар 
нитти-буттахь тавакъю 
бувну, цанма гихунмай-
гу цач1у, ца кулпатну 
оьрму бутан кабакьин-
нав, т1айлабац1у банав 
учин. Кувнан кув ххуй 
бивзминнал ва кьини 
магьар бишайссар, ташу 
байссар. 

Цач1у бавкьуну яхъ-
анай 25 шинаял ххи-
шаласса оьрму бувтус-
са лас-щарнин тапшур 
дайссар «За любовь и 
верность» т1исса ме-
даллу. Кулпат ц1акь 
бан, оьрч1ру тарбия бан 

РД-лул Бувч1авуртал 
комитетрал заседаниелий 
ц1акь дурнни щалагу Аьра-
сатнаву РФ-лул Конститу-
циялий дахханашивуртту 
даву хъин чулий ккаккан 
ч1урду булаврил х1асиллу. 

Ч1урду буллай буссия 
июльданул 1-ний жула 
республикалийгу. Респу-
бликалул Избиркомрал 
пресс-къуллугърал баян 
бувмуниву укун т1ий бур: 
«Дагъусттаннай ч1урду бу-
лавриву гьуртту хьунни 
ч1урду булунт1иминнал си-
ях1рай ц1арду чирчуминнал 
89,99% инсантурал. 

Жуяла хьхьич1ун бувккун 
бур анжагъ Туванаву, Крым-
наву ва Чеченнал респу-
бликалий. Конституциялий 
дахханашивуртту даврихлу 
жула республикалий ч1урду 
буллуну бур 1 352 732 инсан-
нал (ч1урду буллуминнал 
89,19%). Къарщи бувккун 
бур 155 290 инсан (10,24%). 

Ч1урду булаврил кьини 
июльданул 1-ний дирк1нугу, 
ми буллан буч1ину буссия 

8 июль - Кулпатрал, ччаврил ва дак1 т1айлашиврул кьини 

Х1акьсса талих1рал бут1ри 
Ва тарих х1асул хьуну бур XII-XIII-ми ттуршукурдай 

яхъанай бивк1сса мубараксса Пётрдул ва Феврониял 
х1урматран. Оьсса азарданул увгьусса к1инияз Пёт-
рдун мак1ра ккавккун бур цува Рязаннал аьрщарай 
яхъанахъисса Феврония т1исса душнил хъин увну. 
Ганал му душ лявкъуну бур. Мунил цува хъин айхту, му 
душ щарну бувцуну бур. Ми к1иягу ца кьини - июль-
данул 8-ний дунияллия лавгун бур, агьалинан хъинну 
кувнац1ун кув бавкьусса чутну дак1ний ливч1ун. 1547 
шинал т1урча  Аьрасатнал Килисалул ми мубаракмин-
навух чивчуну бур. 

хъунмасса зах1мат бив-
хьусса цаппара кулпа-
тирттан тапшур дайссар 
«Родительская слава» 
орденну. 

Ччаврил гъили байсса-
ру жува, гъили дайссар 
жула дак1ру. Дак1 т1ай-
лашиврул жунма гуж 
булайссар гихунмайгу 
яхъанан, ххуймунийн 
хьул бишин байссару. 
Кулпат т1урча шайссар, 
к1ия инсан ччаврил ва 
дак1 т1айлашиврул ца-
ч1ун барча. Кулпатгу, 
ччавугу, дак1 т1айла-
шивугу - х1акьсса та-
лих1рал бут1рири. Гьар-
цаннал къатри хьуннав 
ми бут1ри бурувччусса, 
паракьатсса ва рах1ат-
сса кюруну. Гьарцаннал 
кулпатраву яргну т1у-
т1айх дичиннав ччаву. 
Му ч1умал зун зах1мат-
ну къабик1ант1иссар 

оьрмулуву хьунабакь-
лакьисса масъаларду, 
къалмакъаллу, рагьа-
вуртту дух1ан. Зул та-
лих1рахун дахчилачи-
мур зул дарвазалувух 
къадухханнав, зул къа-
трал кьат1ув лич1аннав! 

Гьашину, 2020 шинал 
Аьрасатнаву Кулпатрал, 
ччаврил ва дак1 т1айла-

шиврул кьини июльда-
нул 8-ний к1иц1лагла-
гиссар 13-чин. Ва кьини 
к1иц1лаглансса масли-
х1ат хъин чулий ккавк-
кун бур Аьрасатнал 
Федерациялул Диннал 
дянивсса советрал 2008 
шинал. Му ч1умал баян 
бувссар, ва кьини ща-
лагу Аьрасатнал байрам 
х1исаврай к1иц1лаглан 
аьркиншиву. Лич1ан-
нав ва кьини гихуннай-
гу ч1ярусса шиннардий 
байрам кунна  к1иц1ла-
глай! 

Бувч1авурттал х1асиллу 

Дахханашивурттахлу 
91,83% 

июньдалул 25-ния байбив-
хьуну. «Ч1урду буллалисса 
щала ппурттуву аьрзарду ва 
баянбавуртту къадурк1унни 
РД-лулБувч1авурттал ко-
миссиялин, -т1ий бур пресс 
-къуллугърал баян баврий. 
-Буллусса ч1урдал х1асил-
лу даннин, закондалин був-
ну ххалбигьинсса масъала 
къавхьунни». 

Лакрал райондалий ч1ур-
ду булаврил х1асиллу хьуну 
дур укунсса: «Зу хъин чулий 
ккаклай бурув Аьрасатнал 
Конституциялий даххана-
шивуртту даву?» «Буру» 
т1ий ч1урду буллун бур 6753 
инсаннал (91,83%). «Бакъ-
ару» т1ий - 521 инсаннал 
(7,08%). 

Баян баву 
Дахлай буру К1у-

руннабак1ул лувсса 
мах1лалийсса къатри. 

Оьвчин бюхъайссар 
ва номерданий: 8 928 
530 81 82. 

1942 шинал Рама-
зан дяъвилин увцун 
ур. Агьну ур Вороне-
желлул фронтрайс-
са битултрал 174-
мур дивизиялувун. 
18 шинаву гьуртту 
хьуну ур Коротояк 
шагьру буручлачисса 
цалчинсса талатав-
риву. 

Дивизиялун амру 
бувну бивк1ун бур 
Борисоглебск шагь-
рулуч1ату Дон не-
хач1ан бувккун, 
зуманиц1ух ц1акь-
шивуртту дурсса 
душманнайх рищун. 
Арулва гьантлува 
бувккун неххач1ан, 
най бунува гьужум 
бувну бур. Петроза-
водск т1исса шяра-
валу тархъан дурну, 
гихуннай цакуну ри-
щаву дурну, душман лихъан 
увну ур. Му талатаврихлу 
щала дивизия барчаллагь-
ран лайкь хьуну бур. 

-Чансса бигьагу лавгун, 
дивизия техникалул ва та-
латалтрал щаллугу бувну, 
жу бивчунав Калинингра-

Вай гьантрай дак1ру ххари дансса хавар би-
вунни Гъумук ялапар хъанахъисса Аьбдурах1и-
мов Мурадлул ва мунал кулпат Аьбдурах1имова 
Маржанатлул  ялун. 

Миннал арс Ярагъи Аьрасатнал аьралуннаву 
къуллугъ буллан увцуна 2019 шинал 21-мур но-

Оьрч1ансс а 
пособиерду 

Махъсса шиннардий оьрч1ру бусса кулпатирттан 
кабакьу бансса цаппара ххуллурду лавсунни. 2020 
шинал т1урча мукунсса ц1ушиннарду ххи хьунни, 
оьрч1ан итадакьайсса арцурдал индексация дурунни. 
Жу бусинну, паччах1лугърал чулуха арцуйну цукунсса 
кабакьурду буллай буссарив оьрч1ру бусса кулпатирт-
тан. 

Гьарца зуруй оьрч1ан булайсса пособие 
Ва пособие чара бакъа ккаккан буллан аьркинссар ре-

гиондалул законнай. Амма мунил лагругу, пособие би-
шаврил шарт1ру ва низамгу регионнал ккаккан дайссар 
цала-цала. Хъунмурч1ин, ва пособие бишайссар кулпа-
травун дук1лак1исса арцу - оьрму бутаншиврул аьркин 
хъанахъисса яла чансса арцул кьаралдануял ххишаласса 
дакъаминнан. 

50 къурушрал лагрулийсса компенсациялул арцу 
2020 шиная гихуннай вай арцу къадуллалиссар. Амма 

оьрч1 бувну бухьурча мунийнин, мунан ми арцу дуллан-
т1иссар оьрч1ан 3 шин хьуннин. 

Маэшатрал к1юласса кулпатирттан гьарца зуруй 
итадакьайсса арцу 

Щин дагьайссар? 
Вай арцу цанна чичин дан бюхъайссар кулпатраща, 

агар мунивун дук1лак1исса арцуяту кулпатравусса ца 
инсаннан дагьаймунил лагру духьурча региондалий оь-
рму бутаншиврул зун бюхъайминнан аьркин хъанахъ-
исса яла чансса арцул к1илинусса лагруниял чансса. Вай 
арцу ласлан бюхъайссар оьрч1ан 3 шин хьуннин. 

Вай арцу дулайссар цалчинмур ва к1илчинмур оьрч1 
байхту ва оьрч1шиврий бишайхту. 

Циксса дуллалиссар 
Арцул лагру ккаккан дайссар регионнал. Му дик1ан 

аьркинссар региондалий оьрму бутаншиврул оьрч1ан 
аьркин хъанахъисса яла чансса арцуял яларай дакъасса. 

Цалчинмур оьрч1ан арцу итадакьайссар федераци-
ялул бюджетрава. К1илчинмур оьрч1ансса арцу ласун 
бюхъайссар ниттин итадакьайсса арцуяту (материн-
ский капитал). 

(Гихунмайгу буссар) 
«Дагъусттаннал пенсионер» кказитрая.

Бюхттулсса Ххувшаврин 75 шин 

Сивсусса талатала 
Амаев Рамазан увну ур Хьурив 1924 шинал. Ац1ра 

шинаву нину-ппу бакъа ливч1ун, тарбия увну ур хъуна-
ма уссу Аьбдуллул, цач1ана Астраханнал областьрайн 
увцун. Танал оьрч1ащал тийх хъуна хъанай, школалий 
дуклай, къалай дуккан, абия дизан лахьлай ивк1ун ур. 
Мукун, Аьбдулгу, ганал кулпат Сабижайгу Рамазаннун 
к1илчинми нину-ппу хьуну бур. 

дуллал областьрал чулухун-
май, -дак1нийн бутлай ия 
Р.Аммаев. -Х1адур хъанан 
бивк1ру Великие Луки шагь-
рулухлу талан. Немецнал 
аьрал тикку хъинну ц1акь 
хьуну бия. Амма жул ди-
визиялий ва 6-мур армия-
лий каялушиву дуллалими 
хъинну усттарсса, бюхъу 
бусса буну, зах1матсса, ч1я-
вусса оьтту экьи бувт1усса 
талатавуртту дурну, душман 
шагьрулия личин арду. Му 
талатаву Хъун дяъвилул та-
варихравун дагьссар. 

Талатавуртту дуллай, жула 
шагьрурду Псков, Ново-
сокольники, Опухлики ва 
цайми тархъан буллай най 
бивк1ун бур Р.Амаев усса 
дивизия баргълагавал чулу-
хунмай. Миннащал гужсса 
данди бац1аву дуллай, фа-
шистураял кьянкьану талай 
бивк1ун бур Власовлул аь-
рал. 

-На усса разведчикту-
рал группалул штабрайн 
баян байссия разведкалул 
х1уччарду, -дак1нийн бут-
лай ия Р.Амаев- Великие 
Луки шагьрулуч1ан гъанну 
ца бак1уй ц1акь хьуну бия 
фашистал. Жу миннал по-
зициярду бусса к1анттурду 
рациялувух баян бувссия 
штабрайн. Мигу баян бувну, 
бачлан бик1айхту, жул лагма 
дургьуна. Биллан бивк1сси-
яв, масъала ссайну къуртал 
хьунссияв къак1ула, жу баян 
бувсса х1уччардайн бувну, 
жуламиннал бак1уйх ц1у 
къадирхьуссания ва яла жу-
ламиннал гьужум къабувс-
сания. 

Ми талатавурттаву Рама-
зан лайкь хьуну ур «За отва-
гу» медальданун. 

Тихунмай най дивизиялул 
полкру бивну бур Прибалти-
канавун 1944 шинал гъинт-
тул. 

-Жун, разведчикту-
ран командованиелул 
амру бувна Дриезеты 
шяраву немец бурив 
к1ул бан. Шяравун 
буххайхту, царай 
къатрава бавуна не-
мецнал ч1урду. Яла 
шяраву цама цуч1ав 
акъая. Ч1авахьултти-
вун граната дуртун, 
шама ивк1уссия, к1ия 
ясир увну, штабрайн 
иян увссия. 

Бауска шагьру лас-
ласисса талатавриву 
Р.Амаевлул ччаннайн 
ц1алц1и щуну, ттур-
ч1авун кьурт1уну, я 
фронтрал, я округрал 
медсанбатрай дуккан 
къархьуну дур. Ви-
тебскалин гьан увну, 
миккугу хирург къа-
лявкъуну ур. Хъин-
ну гужну ц1уц1исса 

ччаннащал гьан увну ур Ка-
заннайн. Ттикку за к1улсса 
хирургтал лявкъун, ччан 
хъин бувну, гихунмайгума 
аьралуннаву къуллугъ бул-
лан уч1ину ккалли увну ур. 
1945 шинал январьданий 
гьан увну ур Йошкар-Ола-
лин. Миччагу - дуклан Сара-
товрайсса дяъвилул учили-
щелин. 

Ца шинай дуклайгу  ив-
к1ун, Рамазан гьан увну ур 
Владимирский областьрайс-
са Муромрайн. К1ийх дукка-
вугу къуртал дурну, ч1авама 
лейтенантнал ц1а дуллун 
дур. 

Душмантуращал талай 
ч1алач1и дурсса чувшиврух-
лу ва сисаврихлу Рамазан 
Амаев лайкь хьуну ур Ят1ул 
Ц1укул, 1-мур даражалул 
Буттал к1анттул ц1анисса 
дяъвилул орденнан, «За от-
вагу», «За боевые заслуги» 
медаллан. 

Дяъви къуртал шайхту, 
х1аписар Р.Амаев аьралун-
наву къуллугъ бартбигь-
лай ивк1ун ур цал взводрал 
командирну, яла лавайми 
къуллугъирттайгу. Амма, 
т1айлашиву ччисса хасият 
дуну, мадара лавайсса къул-
лугъирттайгу ивк1ун, аьра-
луннава лавгун ур майорнал 
ц1анищал. Муния махъгу 
зий ивк1ун ур Дагъусттан-
нал военкоматрай граждан 
мюхчаншиврул иширтталс-
са буллай. Хъиривгу - шя-
равалллил хозяйстволул 
Министерстволий нак1лил 
промышленностьрал объ-
единениелий. 

В.Ричняк. 

Ях1лувтал 

Х1урматрал грамота 
ябрьданий. Т1айла увккуна Лакрал ва 
Ккуллал районнан цач1усса военко-
матрая. 

Ц1анасса журалул ярагъуннива 
ккулла битавриву хьун дурсса ларайс-
са ккаккиярттахлу Ярагъинан дуллу-
ну дур Х1урматсса грамота. 

Мунилу къулбас дурну дур 12128-
мур аьралий частьрал кьай-кьуйлул 
хъуслил щаллу бай батальондалул 
командир, гвардиялул подполковник 
И.Егоровлул. 

Барча анну Ярагъи хьхьич1ун ли-
чаврил лишандалущал! 

Гьашинусса шинал бувну 
къуртал бант1ий бур К1у-
равсса,  Лахъирия - Къур-
лавсса (2км.), хъунххуллия 
Чук1нав нанисса ххуллур-
ду. Вай «Дагъавтодорданул 
планнавун багьну, гьашину 
буллалисса ххуллурдур. 

Райондалий ялапар хъа-
нахъиминнал бакъассагу, 
кьат1ушавсса агьалинал 
барчаллагьрай соцсетир-
даву к1иц1 буллай байбив-
хьунни Гъази-Гъумукух, 
Гьухъалия байбивхьуну 
МВД-лул «Лакский» от-
делдануч1ан бияннин цил 
багьайкун бакьингу бувну, 
асфальт бут1лат1исса ххул-
лия. 

Ва даву дуллай бур цила 
к1анттайн дуртун, гьар-
ца мурц1нин бюхъавай 
асфальт биянсса куццуй, 
миннул ганзшиву дуруч-
чинну. Диялсса давуртту 
хьхьич1уннай дунни ас-
фальт бут1иннин (аьр-
кинний ххуллул чуллахух 
ч1иртту баву, щин гьанс-
са турварду бишаву, щина 
ххуллурду баву, аьрщи ду-
кьаву ва м.ц.). 

Ххуллул давуртту ххуйс-
са даражалий дан шайсса 
гьарца журалул техника 
зий дур шикку. 

Хаснува рязину бур ас-
фальт т1ит1ин бай техни-
калия, мунин бувну даврил 
стандарт дуруччин хъанай 
бунут1ий. 

Ххуллу буллай бур Дагъ-
автодорданул Лаващавсса 
ххуллурдаха зузисса пред-
приятиялул. 

Гъумукух укунсса дара-
жалул ххуллу баншиврул 

Ц1усса даву 

Оьрмулул ца туннулул тарг - 
Гъази-Гъумук 

Райондалул вивсса ххуллурдал тагьар шиная шинайн ххуй хъанай, цил багьайкунсса 
ххуллурду шяраваллавун буллай бур. Хаснува, махъсса шиннардий. Масала, Ххюлус-

мавсса, Гьук1равсса, Карашавсса ва цайми. 

Дагъавтодорданул 2020 
шинал планнавун му бу-
тан, диялсса харжлугъ аьр-
кинсса даву райондалий 
дан, гьай -гьай, хъунмасса 
х1арачатгу, хъирив букка-
вугу дан аьркиншиву ч1а-
лач1исса масъала бур. 

Ва даврил сиптагу, чялиш 
уккавугу, даву бак1уйн 
дуккан дан бюхъаврил 
биялагу жула райондалул 
бак1чи Юсуп Мах1амма-
довлул бюхъу -бажарда-
нийну хьушиву тасттикь 
буллай бур ва даврия хавар 
буминнал. 

Амма ца оьккишиву хьун 

дуллалисса, дурмур лиян 
дуллалисса ишруну жу-
ч1ава шай, щинаххуллу 
буллай буру т1ий, асфальт 
кьувкьуну гьаллурду бут-
латаву, цала ич1урасса щин 
к1инттул мик1 къалач1ун, 
асфальтрайх дачин даву ва 
муниха лавхьхьумур. 

Цукунч1ав къабитаван 
аьркинни мукун ххуллур-
дайн зиян биян буллан. Му 
бигар бачин бан буржлувс-
са, ялув бац1ан аьркинсса 
къуллугъругу бурхха жу-
ч1ава. Ххуллурду циняв-
ннал буруччин, ххуй бан 
буржлувсса, инсаннан ра-
х1атшиву дуллалисса оь-
рмулул туннурдури. Гъу-
мукух асфальт бут1аврия 
хавар буну диялсса ч1ун 
ларгунни. Инсантураща 
бюхълай бия цанма аьр-
кинсса щинаххуллурду 
бан, турварду бишин ас-
фальт бут1лай байбишин-
нин. 

М.Мусалаев. 

Баян баву
Ардаравсса багъраву хьусса ахъвазан гьашину бахлант1ий бур 
шийва, Гъумук. Ччиминнаща бюхъант1иссар, цивппа ардарав 

бувк1ун, цала биттун ахъвазан. 
Ахъвазан биянссар июль зурул дяниву. 

Ласун ччиминнал оьвчара ва номерданий: 8 963 417 83 37,   
Самандар.

РАСПОРЯЖЕНИЕ
от   6 июля 2020 г. 

№127-р
Из фонда компенсаций 

перечислить MP «Лакский 
район» 2941,0 т.р. (за июль 
2020г) с последующим 
перечислением платежным 
поручением на бюджетные 
счета с/поселений:

С/поселение 
Кумух - 385,6 т.р. 
Шовкра-161,0 
Щара-178,6 
Хурхи-177,4
Бурши-51,8
Хулисма -90,0 
Кулушац - 112,0
Кубра-79,4 
Ури-107,3 
Камахал-81,9
Унчукатль - 175,4
Кума-170,8 
Куркли- 175,2
Куба-181,5 
Кара-147,4 
Кунды-205,0 
Караша - 112,4
Хуна-160,3
Хури-188,0


